
[E7r] Et se peine debvez porter,

Doulx Dieu, je veulx supporter.

Plus certes ne pourroye attendre

De la mort recepvoir et prendre.

Doulx amans, priez tous pour moy

Car pour aymer la mort reçoy.

Adieu m’amour, adieu m’amye,

Adieu, la noble compaignie.

Comment les nouvelles furent annoncees au Duc que sa niepce et son chevalier
estoient mors.

L’escuier

Ha, cher seigneur, pour Dieu mercy,

On a faict trop grand meudre icy,

C’est assavoir du Chevalier

Et de ma Dame du Vergier:

Tous deux sont mors presentement.

Le Duc

Helas, doulx Dieu omnipotent,

Comment leur est il advenu?

L’escuier

Le Chevalier estoit venu

Aprés s’amye dernier,

Mais vostre niepce vint premier

Se complaignant de son amy,

Lequel l’avoit trahye ainsi

Et descouverte leurs amours;

Si trespassa par grand douleurs

Pour ma dame qui la tansa

